
КОМИ РЕСПУБЛИКАСА ВЕСЬКӦДЛАН КОТЫРЛӦН ШУӦМ
«Коми Республика мутасын инвестиция удж йылысь» Коми Республикаса Оланпас збыльмӧдан мераяс йылысь да Коми Республикаса Веськӧдлан котырлысь ӧткымын шуӧм вынтӧмӧн лыддьӧм йылысь» Коми Республикаса Веськӧдлан котырлӧн 2010 во ӧшым тӧлысь 31 лунся 522 №-а шуӧмӧ вежсьӧм пыртӧм йылысь

Коми Республикаса Веськӧдлан котыр шуис: 

1. Пыртны «Коми Республика мутасын инвестиция удж йылысь» Коми Республикаса Оланпас збыльмӧдан мераяс йылысь да Коми Республикаса Веськӧдлан котырлысь ӧткымын шуӧм вынтӧмӧн лыддьӧм йылысь» Коми Республикаса Веськӧдлан котырлӧн 2010 во ӧшым тӧлысь 31 лунся 522 №-а шуӧмӧ татшӧм вежсьӧм: 

Концессионнӧй артмӧдчӧмъяслӧн условиеяс серти Коми Республикаса канму эмбурӧ пырысь эмбур киын кутан да сыӧн вӧдитчан инӧд сетӧмӧн инвестиция удж канмусянь ладмӧдӧм дырйи Коми Республикаса олӧмӧ пӧртысь власьт органъяслысь удж котыртан пӧрадок, мый вынсьӧдӧма шуӧмӧн (10 №-а содтӧд), гижны тайӧ шуӧм дорӧ содтӧд серти. 

2. Тайӧ шуӧмыс вынсялӧ сійӧс примитан лунсянь.

Коми Республикалӧн 

Веськӧдлан котырса Веськӧдлысь                                                   В. Тукмаков

СОДТӦД

«ВЫНСЬӦДӦМА

Коми Республикаса Веськӧдлан котырлӧн

2010 во ӧшым тӧлысь 31 лунся 522 №-а 

шуӧмӧн (10 №-а содтӧд)

Концессионнӧй артмӧдчӧмъяслӧн условиеяс серти Коми Республикаса канму эмбурӧ пырысь эмбур киын кутан да сыӧн вӧдитчан инӧд сетӧмӧн  инвестиция удж канмусянь ладмӧдӧм дырйи Коми Республикаса олӧмӧ пӧртысь власьт органъяслысь удж котыртан

 ПӦРАДОК
1. Тайӧ Пӧрадокыс урчитӧ концессионнӧй артмӧдчӧмъяслӧн условиеяс серти Коми Республикаса канму эмбурӧ пырысь эмбур киын кутан да сыӧн вӧдитчан инӧд сетӧмӧн инвестиция удж канмусянь ладмӧдӧм дырйи Коми Республикаса олӧмӧ пӧртысь власьт органъяслысь удж котыртӧм.

2. Коми Республикаса олӧмӧ пӧртысь власьт органъяслы, кутшӧмъяслы сетӧма координируйтны да ладмӧдны лӧсялана юкӧнын (веськӧдлан сфераын) уджсӧ, концедентлысь уджмогъяс сетӧм йылысь помшуӧм (водзӧ — Олӧмӧ пӧртысь власьт органъяс) примитӧ Коми Республикаса Веськӧдлан котыр быд объект серти, кутшӧм пырӧ Коми Республикаса канму эмбурӧ да Объектъяс лыддьӧгӧ, кодъяс серти кӧсйыссьӧ кырымавны концессионнӧй артмӧдчӧмъяс (водзӧ лӧсялӧмӧн — Лыддьӧг, объектъяс).  

3. Лыддьӧгыс лӧсьӧдсьӧ да вынсьӧдсьӧ татшӧм пӧрадок серти: 

3.1. Олӧмӧ пӧртысь власьт органъяс, кутшӧмъяс кӧсйӧны кырымавны концессионнӧй артмӧдчӧм, быд во, планируйтан воысь водзджык вося вӧльгым тӧлысь 1 лунысь оз сёрджык, сетӧны Коми Республикаса эмбур агентствоӧ (водзӧ — Агентство) «Концессионнӧй артмӧдчӧмъяс йылысь» Федеральнӧй оланпаслӧн положениеяслы лӧсялана объектъяс Лыддьӧгӧ пыртӧм йылысь вӧзйӧмъяс. 

          Вӧзйӧмыс артмӧ татшӧм юӧрысь:

1) объектъяслӧн ним, состав, дженьыда  серпасалӧм да инпас;

2) объектъяс сетӧмсӧ технико-экономическӧя подулалӧм;

3) объект уджӧдан кадколаст урчитӧм (концессионнӧй артмӧдчӧм серти объект сетӧмсянь артмӧдчӧм помасьӧм бӧрын объект сетӧмӧдз), а сідзжӧ объект лӧсьӧдан (выльмӧдан) кадколаст урчитӧм; 

4) концессионнӧй артмӧдчӧм кырымалӧм планируйтан кадколаст; 

5) лӧсьӧдӧм да (либӧ) выльмӧдӧм объектсӧ уджӧдӧмӧ сетан планируйтан кадколаст.

Вӧзйӧмӧ позьӧ пыртны Россия Федерацияса оланпастэчаслы абу паныд мунысь мукӧд юӧр, кутшӧм колӧ концессионнӧй артмӧдчӧмлысь условиеяс  урчитӧм да сійӧс кырымалӧм вылӧ. 

3.2. Агентство планируйтан воысь водзджык вося ӧшым тӧлысь 1 лунысь оз сёрджык видлалӧ Олӧмӧ пӧртысь власьт органъясӧн сетӧм вӧзйӧмъяссӧ сы серти, лӧсялӧны-ӧ найӧ Россия Федерацияса оланпастэчасӧн урчитӧм корӧмъяслы,  да урчитӧм пӧрадок серти дасьтӧ да пыртӧ Лыддьӧг вынсьӧдӧм йылысь Коми Республикаса Веськӧдлан котырлысь помшуӧм баласӧ. 

3.3. Лыддьӧгсӧ вынсьӧдӧм йылысь помшуӧм примитсьӧ урчитӧм пӧрадокын Коми Республикаса Веськӧдлан котырлӧн тшӧктӧмӧн ӧнія календарнӧй вося урасьӧм тӧлысь 1 лунӧдз да йӧзӧдсьӧ Агентствоӧн «Ӧтуввез» юӧртан да телекоммуникация везйын Россия Федерацияса официальнӧй сайт вылын торгъяс нуӧдӧм йылысь юӧр сетӧм вылӧ, мый урчитіс Россия Федерацияса Веськӧдлан котыр (водзӧ — Россия Федерацияса  официальнӧй сайт), да Олӧмӧ пӧртысь власьт органӧн, кутшӧмлы сетісны концедентлысь уджмогъяс, Олӧмӧ пӧртысь власьт органлӧн, кутшӧмлы сетісны концедентлысь уджмогъяс, официальнӧй сайт вылын (водзӧ — Олӧмӧ пӧртысь власьт органлӧн официальнӧй сайт), сійӧс примитан лунсянь 30 уджалан лун чӧжӧн. 
3.4. Лыддьӧгӧ шоныдӧн могмӧдан, пӧсь ваӧн могмӧдан, кӧдзыд ваӧн могмӧдан да (либӧ) ва нуӧдан ӧтувъя шӧр тэчасъяслысь объектъяс, татшӧм системаяслысь торъя объектъяс пыртігӧн концессионнӧй артмӧдчӧм объектӧ пыртны вӧзъяна эмбур техническӧя видлалӧм йылысь отчёт копия босьтан пӧрадок йылысь тӧдмӧгъяс, кутшӧм дасьтӧма шоныдӧн могмӧдан да ваӧн могмӧдан, да ва нуӧдан юкӧнын Россия Федерацияса нормативнӧй инӧда акт корӧмъяс серти, йӧзӧдсьӧны Агентствоӧн Россия Федерацияса официальнӧй сайт вылын да Олӧмӧ пӧртысь власьт органӧн, кутшӧмлы сетӧма концедентлысь уджмогъяс, Олӧмӧ пӧртысь власьт органлӧн официальнӧй сайт вылын Лыддьӧгӧ вылынджык пасйӧм объектъяс пыртан лунсянь 30 уджалан лун чӧжӧн.  

3.5. «Концессионнӧй артмӧдчӧмъяс йылысь» Федеральнӧй оланпасӧн урчитӧм пӧрадок серти концессионнӧй артмӧдчӧмъяс дасьтӧм, кырымалӧм, збыльмӧдӧм да дугӧдӧм серти уджсӧ нуӧдӧ олӧмӧ пӧртысь власьт орган, кутшӧмлы сетӧма концедентлысь уджмогъяс».

